
նոյեմբերի 2013 թվականի N              - Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ

2010 ԹՎԱԿԱՆԻ ՄԱՐՏԻ 4-Ի N 198-Ն ՈՐՈՇՄԱՆ ՄԵՋ

 ԼՐԱՑՈՒՄՆԵՐ ԵՎ 2012 թվականի ՕԳՈՍՏՈՍԻ 30-Ի
N 1104-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ
 ՄԱՍԻՆ

  -------------------------------------------------------------------------------------------

Հայաuտանի Հանրապետության կառավարությունը որոշում է`
1. Հայաստանի Հանրապետության կառավարության 2010 թվականի մարտի 4-ի «Հայաստանի Հանրապետության կառավարության գործավարության կարգը հաս​տա​տելու մասին» N 198-Ն որոշման մեջ կատարել հետևյալ լրացումները` 

1) որոշման հավելվածը 72-րդ կետից հետո լրացնել հետևյալ բովանդակությամբ նոր 72.1-րդ և 72.2-րդ կետերով.
«72.1) Հայաստանի Հանրապետության կառավարության  պաշտոնական կայքի «Գրեք նամակ» բաժնից Հայաստանի Հանրապետության օրենսդրությամբ պահանջվող անհրաժեշտ տեղեկատվությունը լրացնելուց հետո աշխատակազմ էլեկտրոնային թվային ստորագրությամբ կամ նույնա​կանացման քարտի միջոցով ուղարկված նամակները (այդ թվում` ստացված առաջարկություններ, բո​ղոքներ, հարցումներ) ավտոմատ կերպով մուտքագրվում են աշխատակազմի համակարգ և սահմանված ընթացակարգով շրջանառվում են աշխատակազմում: Դրանք քննության են առնվում Հայաստանի Հանրապետության օրենսդրությամբ սահմանված կարգով: Դիմումա​տուն առցանց համակարգով կարող է հետևել իր նամակի ընթացքին:». 

«72.2) Հայաստանի Հանրապետության կառավարության պաշտոնական կայքի «Գրեք նամակ» բաժնից Հայաստանի Հանրապետության օրենսդրությամբ պահանջվող անհրաժեշտ տեղեկատվությունը լրացնելուց հետո աշխատակազմ առանց էլեկտրոնային թվային ստորագրության կամ նույնականացման քարտի միջոցով ուղարկված նամակները (այդ թվում` ստացված կարծիք, տեսակետ, դիրքորոշում և առաջարկություն) ավտոմատ կերպով մուտքա​գրվում են աշխատակազմի համակարգ, որից հետո  դրանք կարող են մակագրվել համապատաս​խան պաշտոնատար անձին և քննության առնվել Հայաստանի Հանրապետության օրենսդրությամբ սահմանված կարգով: Այս դեպքում դիմումատուն առցանց համակարգով կարող է հետևել իր նամակի ընթացքին:
Եթե նամակին ընթացք չի տրվում, ապա 5 աշխատանքային օրվա ընթացքում դիմումատուին ուղարկվում է պատասխան` նշելով ընթացք չտալու պատճառը:»:   
2. Հայաuտանի Հանրապետության կառավարության 2012 թվականի օգոստոսի   30-ի «Հայաuտանի Հանրապետության կառավարության www.e-gov.am (էլեկտրոնային կառավարում) կայքի սպասարկման կարգը հաստատելու մասին» N 1104-Ն որոշման     հավելվածի 5-րդ կետի 1-ին ենթակետը շարադրել հետևյալ նոր խմբագրությամբ`

«1) «Գրեք նամակ կառավարությանը» բաժինը յուրաքանչյուրին հնարա​վո​րու​թյուն է տալիս գրելու իր կարծիքը, տեսակետը, դիրքորոշումը և առա​ջար​կությունը: 

Էլեկտրո​նային նամակները գրելու նպատակով ֆիզիկական անձինք պարտադիր լրացնում են «Ձեր հաղոր​դագրությունը», «Անուն, ազգանուն», «Էլ. փոստի հասցե» և վավերապատկեր դաշտերը, իսկ իրավաբանական անձինք` «Ձեր հաղոր​դագրությունը», «Իրավաբանական անձի (կազմակերպության) անվանումը և կազմակերպական-իրավավական ձևը», «Պետական գրանցման համարը», «Տնօրենի անունը, հայրանունը, ազգանունը» և «Էլ. փոստի հասցե» դաշտերը: Կարմիր գույնի աստղանիշով նշվում են պարտադիր լրացման դաշտերը:
Այն էլեկտրոնային նամակները, որոնց գրելու նպատակով լրացվել են սույն ենթակետի երկրորդ պարբերության մեջ նշաված դաշտերը`  կարող են քննության առնվել Հայաստանի Հանրապետության օրենսդրությամբ սահմանված կարգով, եթե հնարավոր է հավաստել դիմոմատուի ինքնությունը:
Այն էլեկտրոնային նամակները (այդ թվում` առաջարկություն, բողոք, հարցում և այլն), որոնց գրելու նպատակով լրացվել են «Ձեր հաղոր​դագրությունը», «Մուտքի անուն», «Գաղտնաբառ», «Անձնագրի սերիա և համար» կամ «Սոցիալական քարտի համար» դաշտերը` էլեկտրոնային թվային ստորագրությամբ, ինչպես նաև նույնականացման քարտի միջոցով` քննության են առնվում Հայաստանի Հանրապետության օրենսդրությամբ սահմանված կարգով: 
Եթե նամակին ընթացք չի տրվում, ապա դիմումատուին ուղարկվում է պատասխան` նշելով ընթացք չտալու պատճառը:»:   
Այս բաժնի համար պատասխանատու է Հայաստանի Հան​րա​պե​տության կառա​​վա​րության աշխատակազմը:

3. Հանրապետական գործադիր մարմինների ղեկավարներին (բացառությամբ  պաշտպանության նախարարի, Հայաստանի Հանրապետության կառավարությանն  առըն​թեր ազգային անվտանգության ծառայության տնօրենի, Հայաստանի Հանրապետության կառավարությանն առընթեր Հայաստանի Հանրա​պետության ոստիկանության պետի, Հայաստանի Հանրապետության կառավարությանն առընթեր միջուկային անվտանգության կարգավորման պետա​կան կոմիտեի նախագահի)` սույն որոշումն ուժի մեջ մտնելու հետո 15-օրյա ժամկետում` տվյալ մարմնի պաշտոնական կայքում ստեղծել համապատասխան մաս` դիմումատուներին ընձեռելով առցանց համակարգով էլեկտրոնային թվային ստորագրու​թյամբ ուղարկված նամա​կագրության ընթացքին հետևելու հնարավորություն:  

4. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:
Հ Ի Մ Ն Ա Վ Ո Ր ՈՒ Մ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ

2010 ԹՎԱԿԱՆԻ ՄԱՐՏԻ 4-Ի N 198-Ն ՈՐՈՇՄԱՆ ՄԵՋ

 ԼՐԱՑՈՒՄՆԵՐ ԵՎ 2012 թվականի ՕԳՈՍՏՈՍԻ 30-Ի

N 1104-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ

 ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ

 ԸՆԴՈՒՆՄԱՆ ՎԵՐԱԲԵՐՅԱԼ
1.
Անհրաժեշտությունը
«Հայաստանի Հանրապետության կառավարության 2010 թվականի մարտի 4-ի «Հայաստանի Հանրապետության կառավարության գործավարության կարգը հաստա​տելու մասին» N 198-Ն որոշման մեջ լրացումներ և Հայաuտանի Հանրապետության կառավարության 2012 թվականի օգոստոսի 30-ի N 1104-Ն որոշման մեջ փոփոխություն կատարելու մասին» ՀՀ կառա​վարության որոշման նախագծի ընդունման անհրաժեշտությունը պայմանավորված է Հայաստանի Հանրապետության կառավարության  պաշտոնական կայքի «Գրեք նամակ» և էլեկտրոնային կառավարում (e-gov.am) «Գրեք նամակ կառավարությանը» բաժիններից Հայաստանի Հանրապետության կառավարության աշխատա​կազմ և այլ մարմիններ էլեկտրոնային թվային ստորագրությամբ կամ նույնա​կանացման քարտի միջոցով ուղարկված նամակները (այդ թվում` ստացված կարծիքները, առաջարկություններիը, բո​ղոքները) ՀՀ կառա​վարության աշխատակազմի էլեկտրոնային փաստաթղթաշրջնա​ռության համակարգ ավտոմատ մուտքագրվելու և սահմանված ընթացակարգով ՀՀ կառա​վարության աշխատակազմում դրանք շրջանառելու և տրվող ընթացքը սահմանելու անհրաժեշտությամբ:
2.
Ընթացիկ իրավիճակը և խնդիրները

Ներկայումս գործնականում իրականացվող վերը նկարագրված գործընթացն սահմանված չէ  համապատասխան իրավական ակտով:

3.
Տվյալ բնագավառում իրականացվող քաղաքականությունը

Իրավական ակտի նախագիծը չի ներառում պետական կառավարման համա​կարգում սկզբունքային փոփոխություններ։

4. Կարգավորման նպատակը և բնույթը
Հայաստանի Հանրապետության կառավարության  պաշտոնական կայքի «Գրեք նամակ» և էլեկտրոնային կառավարում (e-gov.am) «Գրեք նամակ կառավարությանը» բաժիններից Հայաստանի Հանրապետության կառավարության աշխատա​կազմ և այլ մարմիններ էլեկտրոնային թվային ստորագրությամբ կամ նույնա​կանացման քարտի միջոցով ուղարկված նամակները (այդ թվում` ստացված առաջարկություններիը, բո​ղոքները) ՀՀ կառա​վարության աշխատակազմի էլեկտրոնային փաստաթղթաշրջնառության համակարգ ավտոմատ մուտքագրվելու և սահմանված ընթացակարգով ՀՀ կառա​վարության աշխատակազմում դրանք շրջանառելու և տրվող ընթացքը նկարագրելու գործընթացի սահմանում:
5.
Նախագծի մշակման գործընթացում ներգրավված ինստիտուտները և անձիք

Նախագծի մշակումն իրականացրել է ՀՀ կառավարության աշխատակազմի անձնակազմի կառավարման վարչությունը։

6.
Ակնկալվող արդյունքը
«Հայաստանի Հանրապետության կառավարության 2010 թվականի մարտի 4-ի «Հայաստանի Հանրապետության կառավարության գործավարության կարգը հաստա​տելու մասին» N 198-Ն որոշման մեջ լրացումներ և Հայաuտանի Հանրապետության կառավարության 2012 թվականի օգոստոսի 30-ի N 1104-Ն որոշման մեջ փոփոխություն կատարելու մասին» ՀՀ կառա​վարության որոշման նախագծի ընդունման անհրաժեշտությունը պայմանավորված է Հայաստանի Հանրապետության կառավարության  պաշտոնական կայքի «Գրեք նամակ» և էլեկտրոնային կառավարում (e-gov.am) «Գրեք նամակ կառավարությանը» բաժիններից Հայաստանի Հանրապետության կառավարության աշխատա​կազմ և այլ մարմիններ էլեկտրոնային թվային ստորագրությամբ կամ նույնա​կանացման քարտի միջոցով ուղարկված նամակները (այդ թվում` ստացված առաջարկություններիը, բո​ղոքները) ՀՀ կառա​վարության աշխատակազմի էլեկտրոնային փաստաթղթաշրջնառաության համակարգ ավտոմատ մուտքագրվելու և սահմանված ընթացակարգով ՀՀ կառա​վարության աշխատակազմում դրանք շրջանառելու և տրվող ընթացքը սահմանելու անհրաժեշտությամբ:

Տ Ե Ղ Ե Կ Ա Ն Ք N 1
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ

2010 ԹՎԱԿԱՆԻ ՄԱՐՏԻ 4-Ի N 198-Ն ՈՐՈՇՄԱՆ ՄԵՋ

 ԼՐԱՑՈՒՄՆԵՐ ԵՎ 2012 թվականի ՕԳՈՍՏՈՍԻ 30-Ի

N 1104-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ

 ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ

 ԿԱՊԱԿՑՈՒԹՅԱՄԲ  ԱՅԼ ԻՐԱՎԱԿԱՆ ԱԿՏԵՐՈՒՄ  ՓՈՓՈԽՈՒԹՅՈՒՆՆԵՐ ԿԱՄ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ  ԿԱՄ  ԲԱՑԱԿԱՅՈՒԹՅԱՆ ՄԱՍԻՆ

«Հայաստանի Հանրապետության կառավարության 2010 թվականի մարտի 4-ի «Հայաստանի Հանրապետության կառավարության գործավարության կարգը հաստա​տելու մասին» N 198-Ն որոշման մեջ լրացումներ և Հայաuտանի Հանրապետության կառավարության 2012 թվականի օգոստոսի 30-ի N 1104-Ն որոշման մեջ փոփոխություն կատարելու մասին» ՀՀ կառա​վարության որոշման նախագծի ընդունմամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանա:

Տ Ե Ղ Ե Կ Ա Ն Ք N 2
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ

2010 ԹՎԱԿԱՆԻ ՄԱՐՏԻ 4-Ի N 198-Ն ՈՐՈՇՄԱՆ ՄԵՋ

 ԼՐԱՑՈՒՄՆԵՐ ԵՎ 2012 թվականի ՕԳՈՍՏՈՍԻ 30-Ի

N 1104-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ

 ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ

 ԸՆԴՈՒՆՄԱՆ ԿԱՊԱԿՑՈՒԹՅԱՄԲ  ՀՀ ՊԵՏԱԿԱՆ ԲՅՈՒՋԵՈՒՄ
 ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ
 ՆՎԱԶԵՑՄԱՆ ՄԱՍԻՆ

«Հայաստանի Հանրապետության կառավարության 2010 թվականի մարտի 4-ի «Հայաստանի Հանրապետության կառավարության գործավարության կարգը հաստա​տելու մասին» N 198-Ն որոշման մեջ լրացումներ և Հայաuտանի Հանրապետության կառավարության 2012 թվականի օգոստոսի 30-ի N 1104-Ն որոշման մեջ փոփոխություն կատարելու մասին» ՀՀ կառա​վարության որոշման նախագծի ընդունմամբ Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի նախատեսվում:
Ա Մ Փ Ո Փ Ա Թ Ե Ր Թ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ

2010 ԹՎԱԿԱՆԻ ՄԱՐՏԻ 4-Ի N 198-Ն ՈՐՈՇՄԱՆ ՄԵՋ

 ԼՐԱՑՈՒՄՆԵՐ ԵՎ 2012 թվականի ՕԳՈՍՏՈՍԻ 30-Ի

N 1104-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ

 ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ 

	NN
	Մարմնի անվանումը
	Մարմնի առաջարկությունները և դիտողությունները


	Նշումներ

	1. 
	ՀՀ արդարադատության նախարարություն
	1. նախագծի վերնագիրն անհրաժեշտ է խմբագրել՝ մասնավորապես՝ «լրացումներ» բառից հետո անհրաժեշտ է լրացնել «և փոփոխություն» բառերը՝ նկատի ունենալով «Իրավական ակտերի մասին» Հայաստանի Հանրապետության օրենքի 40-րդ հոդվածի  1-ին մասի պահանջները և նախագծի 2-րդ կետի դրույթները: 

2. նախագծի 1-ին կետում «լրացումը՝» բառն անհրաժեշտ է փոխարինել «լրացումները՝» բառով, քանի որ կատարվում են մեկից ավելի լրացումներ:

3. նախագծի 1-ին կետի 1-ին ենթակետն անհրաժեշտ է խմբագրել՝  նկատի ունենալով, որ ոչ թե հավելվածի 72-րդ կետն է լրացվում 72.1 և 72.2 կետերով. այլ 72-րդ կետից հետո լրացվում են 72.1 և 72.2 կետեր՝ նկատի ունենալով «Իրավական ակտերի մասին» Հայաստանի Հանրապետության օրենքի 41-րդ հոդվածի  պահանջները:

4. նախագծի 2-րդ կետից անհրաժեշտ է հանել «բովանդակությամբ» բառը՝ նկատի ունենալով «Իրավական ակտերի մասին» Հայաստանի Հանրապետության օրենքի 70-րդ հոդվածի  2-րդ  մասի պահանջները:

5. Նախագիծն անհրաժեշտ է համաձայնեցնել Հայաստանի Հանրապետության ֆինանսների նախարարության հետ:
	1.  Ընդունվել է; Խմբագրվել է:

2. Ընդունվել է : Կետը խմբագրվել է:

3.  Ընդունվել է: Կետը խմբագրվել է:

4. Ընդունվել է: Կետը խմբագրվել է:

5. Ընդունվել է: Համաձայնեցվե է:

	2. 
	ՀՀ ֆինանսների նախարարություն
	Առաջարկություններ և դիտողություններ չկան:
	

	3. 
	«Էլեկտրոնային կառավարման ենթակա​ռուց​վածք​ների ներդրման գրասենյակ» փակ բաժնետիրական ընկերություն
	Առաջարկություններ և դիտողություններ չկան:
	


